
卷之五十三 本紀第五十三

〈安德天皇〉　江戶時代

德川光圀

卷之五十四

　　　權中納言　從三位　源　光圀　　修

男　　權中納言　從三位　　　綱條　　校

玄孫　權中納言　從三位　　　治保　重校

安德天皇

安德天皇，諱言仁，高倉帝第一子也，母建禮門院【愚昧記、神皇正統記、愚管鈔、百

煉鈔、歷代皇紀。】。

治承二年十一月十二日辛未，生於內大臣平重盛六波羅第【玉海、山槐記、歷代皇紀〇

重盛第據歷代皇紀。愚昧記系二十七日。】。十二月為親王，立為皇太子【玉海、愚昧

記、百煉鈔、皇代記、歷代皇紀、帝王編年記、一代要記。】。

四年正月，著袴【玉海、歷代皇紀。】。二月十一日癸卯，皇太子受禪于前權大納言藤

原邦納五條東洞院第【玉海、山槐記。】。有犬齧晝御座茵，鳩入夜禦殿禦帳【源平盛

衰記、長門本平家物語。〇山槐記為三月十四日。】。以關白內大臣基通攝政，左大臣

藤原經宗、右大臣藤原兼實，大納言兼左近衛大將藤原實定、權中納言兼右近衛大將藤

原良通並如故【公卿補任。】。二十七日己酉，尊高倉帝曰太上天皇。詔曰：

“朕以童稚，辱纂皇基，承睿托以傳玉鏡，似臨春冰之薄;在幼沖以撫龍圖，如馭覂駕之

危。太上天皇澤覃四海，化被八埏，研聖智於胸襟底，鑒帝典於掌握中。爰㧑謙無撓，

謝明德於禁闈之月;遜讓惟深，伴浮游于汾水之波。大矣哲後，功成身退者，抑禮有彝則，

國有舊章，列代所照，可以率由。謹上尊號為太上天皇【《山槐記》。】。”

三月十六日戊辰，賀茂上社及海橋立池蝦蟆與蛇鬥，噉殺蛇【《百煉鈔》。】。十九日

辛未，上皇幸嚴島【《玉海》《山槐記》《百煉鈔》。《源平盛衰記》為十七日。】。

夏四月九日辛卯，自東洞院第徙禦大內【《玉海》《山槐記》《明月記》《吉記》《百

煉鈔》。】。是日，上皇還自嚴島【《玉海》《山槐記》。《源平盛衰記》為七日。】。

二十二日甲辰，天皇即位于紫宸殿，時年三歲【《玉海》《山槐記》《明月記》《百煉

鈔》《天祚禮祀職掌錄》。】。是日，宮人暴死高禦廚子後【《源平盛衰記》、長門本

《平家物語》。】。辛亥晦，飆風壞廬舍，雷雨雹【《玉海》《明月記》《百煉鈔》。】

。五月十四日乙丑，卜伊勢賀茂平野怪異及飆風於軒廊【《山槐記》。】。平清盛請法

皇徙于八條烏丸第【《玉海》《山槐記》《百煉鈔》《平家物語》《源平盛衰記》。《

平家物語》系十三日。】。十五日丙寅，先是前兵庫頭源賴政奉以仁王起兵，討清盛，

下令旨于諸國【源平盛衰記》《平家物語》。】。是日，朝議流以仁王於土佐，遣檢非

違使源兼綱、源光長圍以仁王高倉邸，以仁王奔園城寺，虜右兵衛尉尉長谷部信連【參

取《玉海》《山槐記》《百煉鈔》《平家物語》《東鑒》。】。十八日己巳，園城寺僧

徒牒延曆寺興福寺請援【《平家物語》。《源平盛衰記》以牒興福寺系二十日，延曆寺

系二十一日。】。二十二日癸酉，源賴政自火其家，率兵據園城寺【山槐記》《明月記》

《百煉鈔》。《東鑒》系十九日，《歷代皇紀》二十日。】，天皇徙禦清盛八條坊門第

【《山槐記》《明月記》《百煉鈔》。】。二十三日甲戌，源賴政縱火法皇山科宮【《

山槐記》《百煉鈔》。】，興福寺僧徒應園城寺【《源平盛衰記》。《平家物語》為二

十一日。】。二十五日丙子，以清盛請下院宣於延曆寺，不援園城寺【《源平盛衰記》、

長門本《平家物語》。】。二十六日丁丑，以仁王源賴政奔奈良【《玉海》《明月記》

《山槐記》《百煉鈔》。《平家物語》為二十三日，《源平盛衰記》二十五日。】，遣

藏人頭平重衡、右近衛權少將平維盛等將二萬餘騎追擊之【《玉海》《山槐記》。兵數

據《東鑒》《源平盛衰記》。《東鑒》為知盛、維盛等，《源平盛衰記》為知盛、重衡、

通盛、忠度、行盛、清房。】。戰於宇治河，以仁王、源賴政敗死。【《玉海》《山槐

記》《東鑒》《百煉鈔》《源平盛衰記》。】二十七

